Jaorverslaag

Nao de jaorvergadering woorte de maotregele genaome die idder jaor genaome motte waere beej
't begin van ein nie seizoen. De details (takeverdeilinge) heejvan zulle weej och bespare. De
vekansie waas 't iérs aan de orde.

't Iérs waas netuurlik de leedjesaovend aan de orde. Daoveur woort al weer vrulg ein sirkulaire
gesteurd um toch maar zoévuul as meugelijk inzendinge te kriége. Totaal krege weej 9 leedjes
ingezbnde en daovan waas de oétslaag; 1° ‘Dich, dich en ik’ van Frans Wassen en Gerard Seelen,
2¢ 'D'n Hemel’ van Jeu Titulaer, 3® 't Wuért Vastelaovend' ouk van Jeu Titulaer en 4¢ ‘Hétje Lauk’
van Baer van der Meij. Al dees leedjes woorte weer op de plaat gezatte, waovan d’r weer 509
woorte verkoch.

De kienaovend brach ouk weer 't nuédige geld in de laai. D’r woort um eine fiets gekiend, dae ouk
nog door 6zze toekdmstige Prins van 1976 woort gewonne.

De iérste zitting in november goof weer ein bietje stumming veur de kémmende vasteloavend. 't
Hoégtepunt waas ‘'t aaftraeje van Prins Wil(Seelen) d'n Iérste en zien adjudante Hay (Maas) en Piet
(Beckers). Bosnegers oét de binnelande kwame eur opperhoof weer truuk haole, dae zeej veur ein
seizoen aan de Wien hadde oétgeliénd.

Heejnao woort 't rostig um idderein de gelaegenheid te gaeve de feesdaag in femieliekrink te viére.

Nao niejaor laaide de aktiviteit weer op en begés me alweer te raoije en te loéte wae d'r
prins woort.

Op de prinsebal op 24 jannewarie kwame zeej det te weite, wie d'r ein paar groéte mikke
binnegebrach woorte door ein stel amateurbekkers. Te veurschien kwaam as Prins Sjeng (Peeters)
d’'n twiéde oftewaal Rik de Kikker. De adjudante had hae op de hei gezdch en vénd dao Hay
Vullings en Toén Haenen. Ein grandioos sukses woort de offisjele resepsie van Prins Sjeng d'n
Twiéde die veur 't iérs woort gehalde in de Prins van Oranje. Dao waas plaats gendg. In 't begin
waas me ein klein bietje bang of det waal zoel I6kke. Later waas me d’r van euvertuug det 't ein
gooije keus waas, want de zaal waas euvervol. D’r ginge al stumme op 't volgend jaor de veilinghal
te neme.

De twiéde zitting waas ouk weer good, daonao woort nao de dreej dolle daag toegelaef.

De kindermiddag waas weer good inein gezatte en de groep dae as kosschoélkinder mei deej aan
d’'n optoch hebbe De Wien weer good nao boete gedrage, al vele weej dit kiér neet in de priéze.
Det kan ouk neet altiéd, maar 't is toch eine stimulans um vaerder te gaon.

In 't aafgeloupe seizoen hebbe weej weer de nuédige resepsies en evenemente beejgewoénd,
tevuél um op te neume. De nuédige inzet is d'r 't aafgeloupe seizoen weer gewaes.

Aan ‘'t ind van dit (kleine) verslaag wille weej och allemaol, zénder oétzondering, bedanke veur 't
mei dodn slage van 't seizoen 1975, in 't biezdnder de gasartieste en muzikante, die det allemaol
belangeloos hebbe gedaon.

